ﬁ% :
% i

TafSir
al-Qur'an
Dengan
al-Qur'an




523110385 i 513038513200 2 0@ 034040 198 %2 bl e 3 st 505l

gt 51l A e Tl s hel i @Ball Y S bw*%a& e 1525533

Dan andainya mereka beriman dan bertaqwa, maka sesungguhnya pahala dari

sisi Allah itulah sebaik-baik balasan jika mereka mengetahui. [103].

Wahai orang-orang yang beriman! janganlah kamu berkata (kepada
Muhammad): “Raa’ina”, tetapi katakanlah: “Unzhurna”,'®® dan patuhilah.163

Dan bagi orang-orang yang kafir disediakan azab yang amat pedih. [104].

Orang-orang kafir dari Ahli Kitab dan orang-orang musyrik, tidak suka kiranya
diturunkan kepadamu sebarang kebaikan (berupa wahyu dan lain-lain) dari
Tuhanmu.'®* Padahal Allah (bebas) menentukan rahmatNya kepada siapa

162 para sahabat dilarang menggunakan perkataan “Raa’ina” kepada Rasulullah s.a.w.
ketika mereka meminta supaya diberikan perhatian terhadap perkara yang mereka
kemukakan. Kerana orang-orang Yahudi yang datang bertemu Rasulullah s.a.w. juga
menggunakan perkataan yang sama dengan memutarkan sedikit sebutannya menurut
bahasa Yahudi yang bermaksud mencaci Baginda. Perkataan “Unzhurna” yang bererti
berilah perhatian kepada kami dicadangkan supaya diguna oleh mereka sebagai ganti
perkataan “Raa’ina”. Tujuannya ialah supaya tiada lagi ruang untuk orang-orang
Yahudi menghina Baginda secara berselindung dan tidak senonoh itu.

163 segala perintahnya dengan sepenuh hati.

164 kerana perasaan permusuhan dan kebencian yang begitu mendalam di dalam jiwa
mereka terhadapmu. Mereka tidak akan berpuas hati denganmu selagi kamu tidak
menganut agama mereka atau kamu tidak mengikut jejak langkah mereka. Itulah yang
disebut Allah di dalam dua firmanNya di bawah ini:

Bermaksud: Orang-orang Yahudi dan Nasrani tidak akan berpuas hati sehingga
engkau mengikut agama mereka. Katakanlah: “Sesungguhnya petunjuk Allah itulah

petunjuk yang sebenar.” Dan jika engkau mengikut kehendak nafsu mereka setelah
datang kepadamu ilmu yang sebenar, maka tiada lagi pelindung dan penolong yang
dapat menyelamatkanmu dari azab Allah. (al-Baqarah:120).

sahaja yang dikehendaki-Nya;'® dan Allah mempunyai limpah kurnia yang
amat besar. [105]

Ayat mana saja yang Kami nasakhkan, atau Kami jadikan (manusia) lupa
kepadanya, Kami datangkan yang lebih baik daripadanya atau yang sebanding
dengannya. Tidakkah kamu mengetahui bahawa sesungguhnya Allah Maha

Berkuasa di atas segala sesuatu?'% [106].

Bermaksud: Mereka bertanya kepadamu tentang hukum berperang di bulan Haram.
jawablah: “Berperang dalam bulan itu adalah suatu dosa besar; tetapi menghalangi
(orang) dari jalan Allah, kufur kepada Allah, (menghalangi orang masuk)
Masjidilharam dan mengusir penduduknya (keluar) darinya adalah lebih besar
(dosanya) di sisi Allah. Dan berbuat fitnah itu lebih besar (dosanya) daripada
membunuh. Mereka tidak henti-hentinya memerangi kamu sehingga mereka dapat
memalingkanmu dari agamamu (kepada kekufuran), jika mereka mampu berbuat
demikian. Dan sesiapa di antara kamu yang murtad dari agamanya, lalu dia mati
dalam keadaan kafir, maka mereka itulah orang-orang yang sia-sia segala amalannya
di dunia dan di akhirat, dan mereka itulah penghuni neraka, mereka akan kekal di
dalamnya. (al-Baqarah:217)
1% Dj tempat yang lain Allah berfirman begini:

Bermaksud: Apa jua jenis rahmat yang dibukakan oleh Allah kepada manusia, maka
tidak ada sesuatupun yang dapat menahannya dan apa jua yang ditahan oleh Allah
maka tidak ada sesuatupun yang dapat melepaskannya sesudah itu dan (ingatlah)
Dialah sahaja Yang Maha Kuasa, lagi Maha Bijaksana. (Faathir:2).
166 Apakah yang dimaksudkan dengan perkataan 4 di dalam ayat 106 ini dan apakah
pula yang dimaksudkan dengan perkataan &3 (Kami nasakhkan) dan i (Kami
jadikan manusia lupa kepadanya)? Sebetulnya perkataan 44 yang tersebut di dalamnya
itu bererti mu'jizat. Perkataan & pula bereri menghapus, menukar atau
menghilangkan. Jadi maksud firman Allah itu ialah “Tidak Kami tukar atau hilangkan
sesuatu mu'jizat (seseorang nabi) atau Kami jadikan (manusia) lupa kepadanya,
melainkan Kami datangkan yang lebih baik daripadanya atau yang sebanding
dengannya. Tidakkah kamu mengetahui bahawa sesungguhnya Allah Maha Berkuasa

di atas segala sesuatu?”

Di zaman Nabi Musa a.s. sebagai contohnya, Allah telah memberikan kepadanya
mu'jizat-mujizat tertentu sebagai sokongan dan bukti daripadaNya bahawa Baginda
adalah Rasul Allah yang sebenar. Kemudian setelah Allah mengutuskan Nabi 'Isa
a.s., Baginda diberikan mu'jizat-mu'jizat yang lain pula sebagai ganti kepada
mu'jizat-mu'jizat yang pernah diberikan kepada Nabi Musa a.s. sebelumnya.
Mu jizat-mu jizat Musa telah dilupakan oleh manusia kemudian kerana ia telah agak
lama berlalu. Begitu juga dengan mu'jizat-mu’jizat yang diberikan oleh Allah kepada
Nabi kita Muhammad s.a.w. Ia diberikan kepada Baginda sebagai ganti kepada
mu'jizat-mu jizat yang pernah diberikan kepada Nabi Musa dan Nabi ‘Isa yang telah
berlalu sebelum Baginda. Mu'jizat-mu'jizat yang diberikan oleh Allah kepada
seseorang nabi di zaman masing-masing adalah lebih baik daripada mu’jizat yang
diberikan kepada nabi sebelumnya, paling tidak pun ia adalah sebanding dan setara
dengannya.

Al-Qur’an adalah salah satu mu’jizat yang diberikan sebagai ganti mu'jizat-mu jizat
yang pernah diberikan kepada nabi-nabi terdahulu. Ia tentunya lebih baik dan lebih
sesuai untuk umat akhir zaman berbanding mujizat-mu'jizat yang pernah diberikan
kepada nabi-nabi sebelum Baginda. Ia bahkan lebih baik daripada kitab-kitab yang
pernah diturunkan oleh Allah kepada nabi-nabi dan rasul-rasul sebelum Muhammad
sebagai mu'jizat. Al-Qur’an melebihi kitab Taurat dan Injil sebagai contohnya dari
semua segi.

Ayat 106 Surah al-Baqarah ini diturunkan sebagai bantahan terhadap golongan
Yahudi yang meminta Nabi s.a.w. mengemukakan mu'jizat kebendaan seperti yang
pernah diberikan kepada Musa dan ‘Isa a.s. Apa yang disebut Allah sebagai “yang
lebih baik daripadanya” itu ialah al-Qur’an. Ja merupakan mu'jizat yang lebih baik
daripada mu'jizat-mu'jizat kebendaan yang mereka minta itu. Kerana zaman Nabi
Muhammad s.a.w. dan umatnya adalah zaman ilmu pengetahuan dan penulisan,
zaman sains dan kesusasteraan. Tidak seperti zaman Nabi Musa a.s. dan umatnya, ia
adalah zaman berleluasanya ilmu sihir. Maka wajarlah kalau Nabi Musa a.s. diberikan
mu jizat-mu'jizat kebendaan yang sesuai dengannya. Diberikan kepadanya tongkat
sakti yang dapat bertukar menjadi ular dan dapat membelah lautan. Pada lahirnya ia
kelihatan seperti sihir juga, cuma ilmu sihir lemah terus apabila berhadapan
dengannya. Walaupun begitu, bukanlah bererti al-Qur’an sahaja yang diberi Allah
kepada Nabi kita Muhammad s.a.w. sebagai mu'jizat. Mu'jizat kebendaan yang
setanding atau lebih kurang serupa dengan yang pernah diberikan kepada Musa dan
‘Isa juga diberikan kepadanya. Antara mu’jizat kebendaan yang pernah diberikan
kepada Nabi kita ialah keluarnya air dari celah-celah jari-jemari Baginda sehingga ia
mencukupi untuk berpuluh-puluh orang berwudhu’. Memasukkan kembali mata
sahabat yang bernama Qataadah setelah ia tersembur keluar akibat terkena senjata
musuh dan ia kembali pulih seperti sediakala, bahkan lebih baik dari sebelumnya dan
lain-lain lagi.

Itulah maksud firman Allah di dalam ayat yang sama: “Kami datangkan yang lebih
baik daripadanya atau yang sebanding dengannya.” Semua itu berkait dengan
mu jizat. la langsung tiada kaitan dengan memansukhkan mana-mana ayat al-Qur’an,

apalagi untuk dida’wa ia memansukhkan ayat hukum secara khusus. Untuk maksud
itu, isyarat pun tidak terdapat di dalamnya!

Perkataan 4} sememangnya ada digunakan di dalam al-Qur’an dengan erti tanda
kebesaran dan kekuasaan Allah atau mu’jizat untuk para nabi pada sekian banyak
tempat. Umpamanya di dalam beberapa ayat berikut:

Bermaksud: Dan wahai kaumku! Ini adalah unta betina dari Allah untuk kamu sebagai
mu'jizat (yang membuktikan kebenaranku). Oleh itu, biarkanlah dia mencari makan
di bumi Allah dan janganlah kamu menyentuhnya dengan sesuatu yang menyakitinya,
(kalau kamu menyakitinya) maka kamu akan ditimpa azab yang dekat (masa
datangnya). (Huud:64).

Bermaksud: Dan kepitlah tanganmu di celah lambungmu; nescaya keluarlah ia putih
bersinar-sinar dengan tidak ada cacat; sebagai satu mu'jizat yang lain pula (selain
mujizat tongkat). (Thaha:22).

Bermaksud: Dan Kami jadikan (Nabi Isa) Ibni Mariam serta ibunya sebagai satu tanda

(mu'jizat) dan Kami telah menempatkan keduanya di tanah tinggi, tempat tinggal
yang ada tanaman dan mata air yang mengalir. (al-Mu’minun:50).

114. Isa Ibni Mariam (pun berdoalah ke hadrat Allah dengan) berkata: Ya Allah,
Tuhan kami! Turunkanlah kiranya kepada kami suatu hidangan dari langit, untuk
menjadi hari raya bagi kami, iaitu bagi kami yang ada hari ini dan bagi orang-orang
kami yang datang kemudian dan sebagai satu tanda (mu'jizat) daripadamu (yang
menunjukkan kebesaran dan kekuasaanMu) dan kurniakanlah rezeki kepada kami,
kerana Engkau jualah sebaik-baik Pemberi rezeki. (al-Maa’idah:114).

Bermaksud: (Mereka bukan sahaja menyifatkan Al-Quran itu sebagai sihir) Bahkan
mereka menuduh dengan berkata: (Al-Quran itu) mimpi-mimpi karut (belaka), bahkan
Muhammad sendiri seorang penyair. (Kalaulah dia sebenarnya seorang Rasul) maka
hendaklah dia membawa kepada kita suatu mu’jizat sebagaimana mu'jizat-mu’jizat
yang dibawa oleh rasul-rasul yang telah diutus dahulu. (al-Ambiya’:5).

Selain itu ayat 106 Surah al-Baqarah itu juga disudahi dengan menyebutkan sifat
Maha kuasa Allah di atas segala sesuatu melalui firman Allah yang bermaksud:
“Tidakkah kamu mengetahui bahawa sesungguhnya Allah Maha Berkuasa di atas
segala sesuatu?” Kalaulah perkataan 4 di dalamnya tidak dipakai dengan erti tanda
kekuasaan dan kebesaran Allah atau mu'jizat (35S 4), niscaya tidak sesuailah sifat
Maha Berkuasa Allah di atas segala sesuatu dijadikan sebagai penutupnya! Kalaulah
perkataan 4 yang tersebut di dalamnya bererti ayat al-Qur’an yang berkaitan dengan

hukum-hakam (=& &), niscaya sifat Allah yang sesuai dijadikan sebagai penutup
ayat tersebut bukan ¥ (Maha Berkuasa), sebaliknya sifat ale (Maha Mengetahui),
#5Sa (Maha Bijaksana) atau _z> (Maha Mendalam [ImuNya).

Siyaq (ayat selepas) dan sibaq (ayat sebelum) bagi ayat 106 juga menunjukkan
perkataan 4 di dalamnya seharusnya dipakai dengan erti mu'jizat. Kerana ayat
sebelumnya jelas berbicara tentang Kitab dan mu'jizat yang diturunkan Allah kepada
nabi-nabiNya. Allah telah berfirman sebelum itu:

Bermaksud Orang-orang kafir dari Ahli Kitab dan orang-orang musyrik, tidak suka
kiranya diturunkan kepadamu sebarang kebaikan (berupa wahyu dan lain-lain) dari
Tuhanmu. Padahal Allah (bebas) menentukan rahmatNya kepada siapa sahaja yang
dikehendaki-Nya; dan Allah mempunyai limpah kurnia yang amat besar. (al-
Baqarah:105).
Demikian juga dengan ayat 108 selepasnya.

Bermaksud: Apakah kamu mahu meminta kepada Rasulmu seperti Bani Israil
meminta kepada Musa sebelum ini? Sesiapa yang menukar iman dengan kekufuran,
maka sesungguhnya ia telah sesat dari jalan yang lurus. (al-Baqgarah:108).
Rangkai kata s sl (atau Kami melupakan manusia kepadanya) yang terdapat di
dalam ayat 106 ini juga akan menimbulkan banyak kemusykilan jika perkataan Kami
“nasakhkan” yang tersebut sebelumnya dipakai dengan erti menasakhkan mana-mana
ayat al-Qur’an, terutamanya ayat hukum! Manusia manakah yang Allah lupakan ayat
yang dikatakan telah mansukh itu? Kalau manusia yang dimaksudkan di situ ialah kita
para umat, maka jelas sekali tidak benarnya. Kerana semua orang tahu dan ingat ayat
yang dimansukhkan, seperti juga ayat yang memansukhkannya. Kalau tidak ingat
bagaimana ia boleh disebutkan, malah dibincangkan?! Jika dikatakan orang yang
Allah lupakan dia terhadap ayat al-Quran yang dimansukhkan itu ialah Rasulullah
s.a.w. sendiri sebagaimana yang terdapat dalam sesetengah riwayat, maka ia juga jelas
bercanggah dengan kenyataan. Kerana telah dikatakan Nabi s.a.w. sendirilah yang
memberitahu tentang kemansukhannya. Kalau Baginda betul-betul telah terlupa,
bagaimana Baginda dapat menceritakan pula kepada para sahabat?! Selain itu ia juga
bercanggah dengan firman Allah yang memberi jaminan akan menjaga dan
mengingatkan Nabi s.a.w. akan apa yang diwahyukan kepadanya! Lihat sebagai
contohnya firman Allah berikut:

Bermaksud: Janganlah engkau (wahai Muhammad) Kerana hendakkan cepat
menghafaz Quran yang diturunkan kepadamu menggerakkan lidahmu membacanya

(sebelum selesai dibacakan kepadamu). (16). Sesungguhnya Kamilah yang berkuasa
mengumpulkan Al-Quran itu (dalam dadamu) dan menetapkan bacaannya (pada

Tidakkah engkau mengetahui bahawa kerajaan langit dan bumi adalah
kepunyaan Allah? Dan tiada bagimu selain Allah seorang pelindung mahupun
seorang penolong. [107].

Apakah kamu mahu meminta kepada Rasulmu seperti Bani Israil meminta
kepada Musa sebelum ini?'®” Sesiapa yang menukar iman dengan kekufuran,

maka sesungguhnya ia telah sesat dari jalan yang lurus.'*® [108].

lidahmu); (17). Oleh itu, apabila Kami telah menyempurnakan bacaannya (kepadamu,
dengan perantaraan Jibril), maka bacalah menurut bacaannya itu; (18). Kemudian,
sesungguhnya kepada Kamilah terserah urusan menjelaskan kandungannya (yang
memerlukan penjelasan). (19). (al-Qiyaamah:16-19).

Jika anda memakainya dengan erti “Kami melupakan manusia terhadap mu’jizat yang
pernah diberikan kepada mana-mana nabi terdahulu”, maka dengan mudah saja ia
akan dapat difahami. Kerana sudah menjadi tabi‘at manusia akan terlupa kepada
sesuatu yang telah lampau pada masa lalu yang agak lama. Demikian juga kalau ia
dipakai dengan erti “Kami menjadikan mu'jizat yang pernah diberikan kepada nabi
terdahulu tidak begitu diperlukan kerana perubahan zaman yang telah berlaku.
Manusia di zaman kemudian lebih memerlukan kepada mu’jizat lain sebagai
gantinya. Dan sebaik-baik gantinya ialah al-Qur’an, satu mu’jizat yang hidup dan
akan terus kekal walaupun pembawanya sudah tiada nanti.

167 Tidak disebutkan dengan jelas di sini permintaan Bani Israil kepada Nabi Musa
yang dimaksudkan secara tepat. Jika dilihat kepada beberapa firman Allah di dalam
al-Qur’an, maka tersebut beberapa juga permintaan mereka yang ganas dan amat tidak
wajar dikemukakan kepada Nabi Musa a.s. Kerana ia bererti mencabar Tuhan,
kekufuran dan kesyirikan, di samping kebiadaban terhadap Rasul Allah. Mari kita
lihat firman-firman Allah berkenaan:

Bermaksud: Dan Kami bawakan Bani Israil ke sebarang Laut (Merah) itu lalu mereka
sampai kepada suatu kaum yang sedang menyembah berhala-berhalanya. (Melihatkan
yang demikian) Mereka (Bani Israil) berkata: Wahai Musa buatlah untuk kami suatu
tuhan (berhala) sebagaimana mereka mempunyai beberapa tuhan. Nabi Musa
menjawab: Sesungguhnya kamu ini adalah kaum yang jahil. (al-A'raaf:138).

Dan (kenangilah) ketika kamu berkata: “Wahai Musa! Kami tidak akan beriman
kepadamu sehingga kami dapat melihat Allah dengan terang (dengan mata kepala
kami).” Maka kamu disambar petir, sedang kamu sendiri melihat (peristiwa itu). (al-
Baqarah'SS)

Bermaksud: Ahli Kitab (kaum Yahudi) meminta kepadamu (wahai Muhammad)
supaya engkau menurunkan kepada mereka sebuah Kitab dari langit. (Janganlah
engkau merasa pelik, kerana) Sesungguhnya mereka telah meminta kepada (Nabi)
Musa lebih besar dari itu. Mereka berkata: “(Wahai Musa) perlihatkanlah Allah
kepada kami dengan nyata (supaya kami dapat melihatNya dan percaya kepadaNya).”
Maka mereka disambar petir dengan sebab kezaliman mereka (menderhaka kepada
Allah); kemudian mereka menyembah (patung) anak lembu sesudah datang kepada
mereka keterangan-keterangan (mu'jizat), lalu Kami maafkan mereka dari perbuatan
yang sedemikian itu (apabila mereka bertaubat), dan Kami telah memberi kepada
(Nabi) Musa kekuasaan yang nyata (untuk mengalahkan kaum yang kafir itu). (an-
Nisaa’:153).

Orang-orang Yahudi dan golongan-golongan kafir yang lain semasa menuntut dan
mencabar Nabi s.a.w. supaya mengemukakan kepada mereka mu'jizat-mujizat zahir
seperti yang pernah diberikan kepada Nabi Musa dan ‘Isa dahulu berkata, “Jika
engkau benar-benar rasul Allah sebagaimana yang dida'wa olehmu, maka
kemukakanlah mu'jizat-mu'jizat zahir seperti yang pernah dikemukakan oleh Nabi
Musa dan Nabi ‘Isa dahulu.” Malah mereka menyebutkan apakah bentuk-bentuk
mu'jizat zahir yang sepatutnya dapat dikemukakan Rasulullah jika Baginda benar-
benar utusan Allah. Cabaran dan permintaan mereka itu dirakamkan oleh Allah di
dalam firmanNya seperti berikut:

Bermaksud: Dan sesungguhnya Kami telah menerangkan berulang-ulang kepada
manusia, di dalam Al-Quran ini, dengan berbagai-bagai contoh perbandingan (yang
mendatangkan iktibar); dalam pada itu, kebanyakan manusia tidak mahu menerima
selain dari kekufuran. (89). Dan mereka berkata: Kami tidak sekali-kali akan beriman
kepadamu (wahai Muhammad), sehingga engkau memancarkan mata air dari bumi
bagi Kami. (90). Atau (sehingga) engkau mempunyai kebun dari pohon-pohon tamar
dan anggur, kemudian engkau mengalirkan sungai-sungai dari celah-celahnya dengan

Ramai Ahli Kitab menginginkan agar mereka dapat mengembalikan kamu
menjadi kafir semula setelah kamu beriman, kerana hasad dengki dari diri
mereka (sendiri), sesudah kebenaran kelihatan jelas kepada mereka. Maka

maafkanlah dan biarkanlah mereka'® sehingga Allah menurunkan

aliran yang terpancar terus-menerus. (91). Atau (sehingga) engkau gugurkan langit
berkeping-keping atas kami, sebagaimana yang engkau katakan (akan berlaku); atau
(sehingga) engkau bawakan Allah dan malaikat untuk kami menyaksikannya. (92).
Atau (sehingga) engkau mempunyai sebuah rumah terhias dari emas; atau (sehingga)
engkau naik ke langit dan kami tidak sekali-kali akan percaya tentang kenaikanmu ke
langit sebelum engkau turunkan kepada kami sebuah kitab yang dapat kami
membacanya. Katakanlah (wahai Muhammad): Maha Suci Tuhanku! Bukankah aku
ini hanya seorang manusia yang menjadi Rasul? (93). Dan tiadalah yang menghalang
orang-orang musyrik itu dari beriman ketika datang kepada mercka hidayat petunjuk,
melainkan (keingkaran mereka tentang manusia menjadi Rasul, sehingga) mereka
berkata dengan hairan: Patutkah Allah mengutus seorang manusia menjadi Rasul?
(94). (al-Israa’: 89-94).

'8 Melalui ayat ini Allah menempelak orang-orang yang mahukan mu'jizat daripada
Rasulullah s.a.w. seperti mu'jizat-mu'jizat yang pernah diberikan kepada Musa
dahulu. Padahal Allah menghendaki mu’jizat al-Qur’an untuk umat ini sebagai ganti
mu'jizat-mu jizat seperti yang pernah diberikan kepada Musa, iaitu mu'jizat-mu’jizat
yang bersifat sementara waktu, mu’jizat-mu'jizat yang lenyap dengan wafatnya rasul
Allah. -
19 Begitulah sepatutnya sikap kita umat Islam. Allah mengajarkan kita supaya
memaafkan, membiarkan dan tidak menghiraukan orang-orang yang jahil. firmanNya:

Bermaksud: Jadilah engkau pemaaf dan suruhlah orang mengerjakan perkara yang
baik, serta berpalinglah daripada orang-orang yang jahil. (al-A'raaf:199).

